
  ІТ технологиялар ұғымы тек Қазақстанда ғана емес, басқа шет елдерде кейінгі кезде қолданылып жүрген ауқымды бағдарлама болып табылады.Соңғы 3-4 жылдың ішінде компьютерлердегі ІТ  есептеулер қазіргі нарықта үлкен орынға ие.Ендігі кезекте мемлекеттік сектордағы ІТ технологияларды пайдалану ісі қолға алынбақ.Оның инфрақұрылым,экономика,бизнес секторы мен басқа да инновациялық қызметтерде қолданылуы қауіпсіздік пен жеделділікті қамтамасыз етеді.ІТ орталар өз-өзіне қызмет көрсету, икемділік, есептеу жүргізу,қорларды орталықтандырылған басқару сияқты сипаттамалардан тұрады. 

ІТ-технологиялар саласындa ЖОО үшін жоғары дамыған ақпараттық-технологиялық платформаларды зерттеу қызығушылық туғызуда.Еуропада – 36, Ресейде 27 технологиялық платформа табысты қолданылуда.Озық ақ​параттық технологиялар базасында ақпараттық инфрақұрылым қалыптастыру қазақстандық уни​верситеттердің бәсекеге қабілет​тілігін арттырары сөзсіз.

Қазіргі кезде білім берудің кез келген саласында ІТ – технологияларды пайдалану оқушылардың танымдық белсенділіктерін арттырып қана қоймай, логикалық ойлау жүйесін қалыптастыруға шығармашылықпен еңбек етуіне жағдай жасайды [1]. Әлі де білім беру саласында тек мұғалімнің айтқандарын немесе оқулықты пайдалану қазіргі заман талабын қанағаттандырмайды.Сондықтан қазіргі ақпараттандыру қоғамында электрондық оқулықтарды пайдаланбай алға жылжу мүмкін емес.
Пайдаланып жүрген білімді ақпараттандыру құралдары мен форманың көптүрлілігі оқу үрдісінің дидактикалық тиімділігін максималды жетістікке жеткізілуі тиіс.Сонымен бірге, қазіргі кездегі ақпараттық - коммуникациялық технологиялардың жекелеген құралдарын әр түрлі сабақтарда, мәселен, математика,тәжірбиелік зерттеу және өздігінен оқуға,сондай - ақ студенттердің ақпараттық өңдеу әрекетінде алған білімдерін көрсету кезінде кешенді түрде пайдаланған кезде ғана дидактикалық тиімділікке қол жеткіземіз.
Білім беру үрдісінде электрондық құралдардың енгізілуі білім алуға жаңа мүмкіндіктер ашатындықтан аса маңызды болып отыр. Электрондық оқулық - қазіргі таңда оқытудың барлық жүйелерінің ішінде алғашқы қатарда. Бұл дәстүрлі оқыту түрін жоққа шығару емес,керісінше,ақпараттық технологияларды пайдалана отырып, оқытудың жаңа түрлерімен толықтыру қажеттілігін айтады.Ақпараттық технологияларсыз оқыту тиімділігін арттыру, бәсекеге қабілетті оқу орны қатарына қосылу мүмкін емес.
Тұтас дәуір демесек те технология ғасыры адамзат дамуының бір кезеңін қамтитын уақытқа жетіп қалды.Жүрдек пойыз жылдамдығын еске салатындай өте жедел қарқынмен дамып келе жатқан ғаламтор ұғымы ХХ ғасырдың аяғында пайда болса да жер шарын мекендейтін халықтың төрттен бір бөлігі ғаламтор игілігін өз пайдасына жаратып, бүгінгі таңда тұрақты пайдаланушылар саны 1, 5 млрд. адамнан асты[2].

Қазіргі уақытта Қазақстанда тек экономикалық және саяси процессте ғана емес, білім жүйесінде де жаңа ақпараттық технологиялар кеңінен қолданыла бастады.Ақпараттық технологияларды және компьютерлік желі арқылы жаңа білім әдістерін пайдалану кеңейтіліп келеді. Жаңа ақпараттық технологияларды білім жүйесінде қолданудың ең маңызды факторы негізгі қозғаушы күші - адам,сол себепті білімнің негізгі принциптері іске асырылуы тиіс.Осыған байланысты адамның шығармашылық потенциалын дамыту үшін қажетті жағдай жасалуы тиіс.«Білім саласындағы жаңа коммуникациялық технологиялар» түсінігі компьютерлік техника және электрондық анықтамалық жүйелері мен адамның әрдайым жаңа оқыту әдістерін ізденуінен пайда болады.Оны оқыту әдіс-тәсілі уақыт талабына сай өзгеруде.Қазіргі уақытта дидактикада инновациялық оқыту кеңінен қолданылуда.Инновация – бұл жаңалықтардың таралуы және құрылуы.      Қазіргі педагогиканың негізгі тенденциясы оқытуды өнеркәсіптік-технологиялық процесске айналдыру үшін дидактикалық жолын және құралын табу болды. Бұл ізденіс «педагогикалық технология» деген ұғымға әкелді. ХХІ ғасырда ақпарат жүйелерінің өркендеп, ғарыштап дамып келе жатқанын білеміз, өнеркәсіп пен ортаның дамуының негізгі құралы болып ақпараттық ресурстар табылады.Негізгі базалық білім беру аймағында қызмет көрсету жағынан да қашықтан оқыту мүмкіндіктері өкімет тарапынан қолдау тауып жатыр.Осы технологияны пайдалану ауылдық жерлерді де жылдам ақпараттандыруға көмектесуде.Оқыту процесінде қолданылатын жаңа әдістердің бірі қашықтан оқыту әдісі болып табылады.

 Қашықтықтан оқыту – ақпараттық құралдар және ғылыми негізделген тәсілдер арқылы білім алу формасы.Қашықтықтан оқытуда екі компонент бар: оқытуды басқару және өз бетімен білім алу.

Студенттер  қашықтықтан оқу  арқылы өз білімдерін жетілдіре алады  және ақпарат жүйлерін пайдалану  мүмкіндігі артады. Мысалы керекті  әдебиеттер мен оқу кітаптары  іздеу,бақылау және тестік тапсырмаларды  орындау, лабароториялық жұмыстар,дайын баяндамалар,қашықтықтан олимпиядаға қатысу оқушының шығармашылық потенциалының дамуына әсер етеді.

Әр елде,қалада орналасқан студенттердің  қашықтықтан оқытуға қатысуы  шығармашылық бірігу және жарысу эффектісін береді.Өзінің жұмыстарын жақсы, қызықты етіп көрсету үшін олар гипермәтіндермен,графикамен, дыбыстармен жұмыс істейді[3].Қашықтықтан оқуда студенттер мәдениет арасында байланыс орната алады.Басқа елмен сұхбаттасу үшін сол елдің мәдениетін жақсы білу керек. Сонымен қатар сол елдермен  емін-еркін ақпарат алмаса алады. Басқа елмен байланысу үшін алдын ала студенттің психологиясын дайындау керек.Ол үшін әр түрлі тренинг өткізу керек. Бұл тренингте басқа елдердің  мәдениетімен, олардың арсындағы айырмашылықтарды таныстыру бағытымен өтеді.Оларда мезгіл уақыттары мен уақыт арасында айырмашылық болады.Осы жерде электрондық конференциялар көмектеседі,одан керекті ақпаратты алуға болады.Қашықтықтан оқыту студенттер үшін тиімді екенін уақыт дәлелдеді. Қашықтықтан оқыту жүйесіне ата-аналардың көзқарасы жақсы қалыптасып келеді.Әсіресе ата-аналар үшін қашықтықтан оқыту материалдық жағдайының тиімді болуын қарастырады.

